
ALKOLISTE NA SOBERHIED

Nie te lank gelede nie het ons dikwels die
woorde gehoor: “Eenkeer ‘n alkoholis,
altyd een.” Hiermee erken ons dat om op
te hou met drankmisbruik nie die alkholis
se persoonlikheid verander nie. Vandag
ervaar baie mense die gevolge van
alkohol misbruik, maar weet soms nie
waar dit vandaan kom nie. Die rede
waarom probleme voortgaan al het die
misbruik gestop, is dat onrein geeste/
demone kans gekry het om toegang te
kry en hulle gaan nie net trek omdat die
drinkery gestop het nie. Jou en jou
voorouers se betrokkenheid by die
misbruik van drank en dwelms het die
deure vir die demone oopgemaak om in
te kom. En as die demone eers in is gee hulle nie regtig om of jy nog drink of
nie. Die deur was oopgemaak en hulle het die geleentheid aangegryp om in te
trek in hulle nuwe huis.

Baie mense dink: “ek was droog vir jare, ek het nie meer alkohol probleme
nie.” Dit sou wonderlik gewees het, maar die probleme van alkohol misbruik
gaan baie dieper as net drinkery. Hiervandaan die frase: “Eenkeer ‘n alkholis,
altyd ‘n alkholis”. Om die waarheid te sé as jy na ‘n Alkoholiste Annoniem
vergadering toe gaan sé elke lid “Ek is ‘n alkoholis op ‘n herstel proses”. Dit is
die vereiste stelling vir alle lede by die AA groep. Ongelukkig is die stelling
baie waar want selfs al het die drinkery gestop is die manier hoe hulle dink,
optree, die manier hoe hulle hulle familie, werk en finansies hanteer, nog
steeds ‘n duidelike bewys dat hulle “nog steeds alkoliste” is.

Indien jy of iemand wat jy ken, ‘n alkoholis is na soberheid, of dalk enige van
die simptome genoem in die leesstuk ervaar, is vrymaking van demoniese
geeste nodig. Dit gaan jou lewe verander. ‘n Lewenslange stryd met alkohol
en dwelm misbruik kan gestop word. (Want waar die Gees van Christus is,
daar is vrymaking) Met vrymaking en genesing kan jy ook eendag sé: “Ek is
nie meer ‘n alkoholis nie.” (Wie die Seun vry maak, is inderdaad vry.)

Ja, selfs al het jou drinkery gestop, is daar ongetwyfeld steeds alkoholiese
patrone wat onder die dekmantel van soberheid I€. Alkoholiese patrone is die
persoonlikhede van demone wat veroorsaak dat jy dink soos ‘n alkoholis, jou
gedra soos ‘n alkoholis, jou geld spandeer soos ‘n alkoholis, jou eggenoot en
kinders hanteer soos ‘n alkoholis, jou voertuig bestuur soos ‘n alkoholis en
selfs werk soos ‘n alkoholis. Hierdie geeste manifesteer met sekere patrone in
jou lewe en die lewens van jou nageslag totdat dit aangespreek word met
vrymaking.



ALKOHOL GEESTE - DEMONE VAN VERNIETIGING

Alkohol Geeste is afkomstig van die vernietiging van die familie lyn. As jy
moes sé watter spesie ‘n alkohol demoon was, dan sal dit vernietiging wees.
Dit werk stadig in ‘n persoon se lewe soos kanker. Dit kan probleme
veroorsaak vir ‘n baie lang tyd, maar wanneer die probleme gegroei het dat dit
sigbaar is, is die effek in die meeste gevalle noodlottig. Al hou jy dadelik op
met drink, het die geeste alreeds toegang gekry. Stadig maar sekere
vernietiging, sel na sel, net soos kanker. Die vernietiging groei en groei totdat
jy aan die einde van jou lewe kom en besef dat jy geen familie oor het nie,
geen verstand oor het nie en ook nie finansies oor het nie. Dit is hoe hierdie
geeste werk en dit is die redes hoekom jy dit vroegtydig uit jou lewe moet
uitkry.

Ek weet nie van ‘n familie wat nie geraak is deur die geeste van alkohol nie.
Ons het self hierdie geeste verdryf uit mense wat nog nooit gedrink het nie.
Die probleem is dat hulle afkomstig is van ‘n alkoholiste familie. Dit kon die
ouer of grootouer gewees het wat ‘n alkoholis was. Studies het bewys dat
kinders van alkoholiste ‘n 40% groter kans staan om ‘n alkoholis te word as
kinders van ouers wat nie alkoholiste is nie. Daar is ook bewys dat kinders
wat aangeneem is, waarvan die natuurlike ouer ‘n alkoholis is (al het hulle
grootgeword in ‘n goeie huis met gesinne wat glad nie drink nie) steeds
dieselfde persentasie alkoholisme toon as kinders wat by ‘n alkoholis groot
geword het.

Jare se ondervinding met vrymaking en berading, het ons geleer dat die
geeste van alkoholiese vernietiging die wortel van die meeste groot probleme
is, selfs tweede na heksery. Hulle raak alles aan, van gesondheid,
verstandelike probleme (aandag afleibaarheid en gedragsprobleme), huwelike
en familie verhoudinge, asook finansies. Indien jy hulp soek in enige van
hierdie areas, moet jy glad nie die hoogs waarskynlike wortel-oorsaak of
invloed van alkoholiese lewenspatrone miskyk nie.

Die Wetenskap het hierdie feit gebruik om te bewys dat alkoholisme
“geneties” is. Vrymaking het bewys dat hierdie geeste wel deur familie bande
reis. Die drink van alkohol maak die deure vir hierdie geeste oop om in te kom
en vir generasies te funksioneer. Vrymaking sal hierdie demoniese siklus stop
en vryheid bewerk vir ons toekomstige generasies. Die meeste mense wat
hierdie geveg begin veg het, het gevind dat hulle te doen het met ‘n baie
hardnekkige vyand wat baie vasberade is om die grond wat hulle deur
generasies gewen het, te verdedig. Jy sal meer gedetermineerd moet wees
om hierdie grond terug te vat en in volgehoue vryheid te leef.

ALKOHOLIESE GEESTE EN PATRONE IN DIE BYBEL

Spreuke 20:1 “Wyn maak jou tong los. Sterk drank maak jou lawaaierig. Hy
wat hom aan drank vergryp, is nie verstandig nie.”



Wat ‘n gelaaide sin. Kom ons kyk na elke deel.

“Wyn maak jou tong los” — dikwels gedurende ‘n vrymakings vergadering
sal daar mense wees wat ‘n onbeheerbare drang het om te lag en grappe te
maak. Dit is waar hierdie uitdagende geeste vandaan kom. Alkohol en
dwelms, veral marijuana, manifesteer gereeld in histeriese lagbuie sonder
enige rede. Die Antichris geeste of dwelm geeste sal ook die persoon wat die
vrymaking lei, uitdaag en bespot.

“Sterk drank maak jou lawaaierig” —
Dit is waar die alkoholiese agressie
vandaan kom. Die alkholis kan geen
druk in sy lewe hanteer nie en sal
sonder rede in ‘n woedebui uitbars. In
hierdie vers sien ons geeste van
woede, sterk drank en uitdaging. ‘n
Konstante laegraadse woede het
gereeld sy wortel in alkoholiese

patrone.

“Hy wat hom aan drank vergryp, is
nie verstandig nie.” — Hier sien ons
misleiding. Dit is waar die sterk man van

ontkenning inkom. Die sterk man van Alkohol Sindroom is Ontkenning. “Ek
het nie ‘n probleem nie, dit is jou probleem.” Elke keer as ‘n persoon hierdie
woorde gebruik, kan jy in sy agtergrond gaan kyk en die teenwoordigheid van
die destruktiewe geeste van alkholisme en dwelms bevestig in hulle lewens.
Die persoon wat met ontkenning leef sal altyd ‘n verskoning of rede hé vir die
destruktiewe omstandighede, dat dit net tydelik is. Ons sien ook die gees van
epilepsie, stompsinnigheid, geen wysheid asook dwaasheid. Hierdie groep
geeste vestig hulle in die verstand en word bekendgestel deur alkohol en
beskerm deur Onkenning.

Nog ‘n kenmerk is die vloek van Ateisme. Mense wat die Dwelm en Alkohol
Sindroom in hul lewens gehad het, sukkel om tot bekering in Jesus te kom.
Hulle sukkel ook om in geloof en vertroue in Hom te wandel, totdat die vloek
gebreek is en vrymaking ontvang is.

Psalm 14:1 “Net dwase sé vir hulleself: ‘Daar is geen God nie.”

Hierdie is nog ‘n vers wat verwys na dwaasheid as jy dronk is. Kan jy die
konneksie sien tussen dwaasheid en die persoon wat dink “daar is geen God
nie.” Ek hoef nie vir God te dien nie.

Dit maak dit baie moeilik vir ‘'n persoon om Jesus te volg, voordat hierdie
geeste nie verdryf is nie. Ontkenning sal verbind met twyfel en ongeloof, om
dan weer ‘n uitklophou te gee aan die geloof van ‘n jong Christen sodat hul
weer weghardloop van hulp af.



Die gees van Ontkenning sal veroorsaak dat die persoon nie korreksie sal
aanvaar nie. Die alkoholis kan dit nie verdra dat enige persoon na hulle toe
moet kom en hulp aanbied nie. Die alkoholis sal altyd reken dat die problem
‘daar buite’ is, ‘dis die baas wat ek het’ of ‘ek het net ‘n hele paar slegte
ondervindings gehad’.

Die probleem, vir hulle, is nooit hul persoonlike verantwoordelikheid nie.
‘Hoekom moet ek my sonde bely of voor Jesus kom?’ Hulle sal eerder sé
‘Here, dit is hierdie vrou/man wat U vir my gegee het.’ Vir hulle is die
probleem altyd onderduikbaar en daar buite iewers.

Hab 2:5 “ En bowendien, die wyn is ‘n bedrieér, ‘n trotse man is onbestendig:
hy wat sy keel wyd oopmaak soos die doderyk, en soos die dood is hy, so
onversadelik—hy vergader vir homself al die nasies en maak vir hom al die
volke bymekaar.”

Hierdie is die beste beskrywing van die alkohol en dwelm verslaafde wat ek
nog ooit gekry het. Hier sien ons geeste van die Bedrieér, Rebellie teen God
en Trots.

In die Engelse vertaling word genoem “cannot stay at home...” Hoeveel
alkholiste het ‘n goeie gebalanseerde huislike lewe? Gewoonlik hardloop hulle
agter vriende aan na die ‘watergat. Dan los hulle die kinders sodat die
televisie en pizza die oppaswerk doen en neem geen verantwoordelikheid vir
die huis of familie nie. Hierdie is die vrug van alkohol en dwelms en God haat
dit en wil hé dat ons die gevaar daarvan moet insien. Dit is goed om te
onthou dat toe jy ‘n kind was, jy gepraat het soos ‘n kind, jy verstaan het soos
‘n kind en gedink het soos ‘n kind, maar noudat jy ‘n man is moet jy kinderlike
gedrag laat staan.

Daar word gereeld vir die alkoholis gesé om ‘groot’ te word, maar sonder
vrymaking is dit onmoontlik.

“En soos die dood is hy” — Hier sien ons die geeste van dood en verwoesting.
Die gees van dood kan alles wat jy besit aanval en die uiteinde is ‘n leé sak
en leé hart.

“So onversadelik™—hy vergader vir homself al die nasies en maak vir hom al
die volke bymekaar.” — Wat hierdie gedeelte ons vertel is dat die alkoholis
iemand is wat lief is om te beheer. Die meeste van die tyd is hulle glad nie
selfversekerd nie en wil daarom hulle hele omgewing probeer beheer, daarom
neem hulle die gesin gevange.

“Wat bedoel jy jy wil alleen winkel toe gaan? Jy moet by die huis bly en my
bedien!” — Daar is altyd geeste van beheer teenwoordig by alkohol en
dwelms. Die alkoholis is ‘n meester as dit kom by manupilasie en beheer.
Hulle gebruik vrees, woede uitbarstings, beheer deur intimidasie, en wanneer
dit nie werk nie gebruik hulle beloftes — lee beloftes.



Dit is waanneer hulle jou die wéreld belowe, maar niks regkry nie. “Ag bly net
by my en dan sal alles verander. Ek sal ophou drink, ek is baie jammer” En
sodra die eggenoot weer sag gemaak is begin alles weer van voor af.

(Sien ook die notas ivm beheer in “Godly limits in Relationships”
verkrygbaar by Kanaan Ministries)

' ‘n Ander perspektief op hierdie teksvers is

dat die alkoholis altyd op die plek moet
wees waar dinge gebeur. Hulle het altyd
nodig om deel te wees van die ‘in groep’,
altyd by ‘n partytjie en altyd besig om te
speel en hulleself te vermaak. Soos ons
reeds genoem het met beheer, het die
alkoholis altyd mense om hom nodig,
veral mense wat van hom die middelpunt
van belangstelling maak. Hulle is ook lief
daarvoor om die lewe in die partytjie te
wees. Hier is waar die geeste van trots,
vrees vir verwerping en aandag trek
saam span om die alkoholis in die siklus
te kry waar hy wil h& mense moet hom
raaksien en van hom hou. Daarom doen
hulle enige luidrugtige of simpel ding om aandag te trek. As jy eers dronk is,
is jy aangewese op die genade van die Alkoholisme gees, wat dit ten hoofdoel
het om te vernietig en jou te oorlaai met hope verleentheid en skaamte.
Hoeveel keer het die alkoholis al die volgende oggend wakker geword met
oorweldigende skaamte en verleentheid oor wat hy die vorige aand
aangevang het.

Spr. 23:29-30 By wie is "Ag!"; by wie is "Wee my!"; by wie is getwis; by wie is
geklaag; by wie is wonde sonder oorsaak; by wie is dofheid van 0€? By die
wat laat opbly by die wyn, by die wat ingaan om gemengde drank te proe. Kyk
nie na die wyn as dit rooiagtig lyk, as dit sy glans gee in die beker, glad na
binne gly nie: op die end byt dit soos ‘n slang en spuug gif uit soos ‘n basilisk.
Jou 0é sal vreemde dinge sien en jou hart verkeerde dinge spreek;

Die oé is ook ‘n teiken van alkohol geeste. Geeste van blindheid,
oogprobleme, kwaai o€, woede in die o€, ‘if looks could kill’, beheer deur die
0€, geeste wat bloed vaatjies laat breek, bloedbelope o€, lustige 0oé. Daar is

baie alkohol geeste wat in die oé gesetel is wat ernstige probleme kan
veroorsaak.

Drankmisbruik sal jou vroeér of later inhaal. Hierdie is die oop deur vir
Vernietiging. Vernietiging van jou siel (verstand, wil en emosies). Oor die
algemeen is die alkoholis ‘n emosionele kreupele. Hulle verstand is verdoof
en hulle wilskrag het verval tot niks. (Het jy probleme om te vas, bid of di€et?)



Hab 2:15 “ Wee hom wat aan sy naaste drank gee, wat jou gif daarmee
meng, en hulle ook dronk maak om hulle naaktheid te aanskou.”

Hier sien ons die vloek waar jy die oorsaak is dat jou naaste drink. Hoeveel
keer het jy al vir iemand gesé “O, kom nou, drink saam met my?” Hoeveel
mans het al drank voor ‘n vrou neergesit om haar dronk te maak en dan te
verlei? Daar is ‘n vloek wat uit hierdie gedrag voortspruit.

Hab 2:16 ‘Jy het jou versadig met skande in plaas van met eer—drink jy ook
nou, en wees ontbloot. Na jou toe sal die beker van die regterhand van die
HERE omgaan, en skande tref jou eer.”

Hier sien ons die verleentheid wat met alkohol misbruik geasosieer word.
Verleentheid in een van die sterkman geeste van alkohol. Ons sien ook
geeste van kanker.

Isa 5:11 “ Wee hulle wat vroeg in die mére klaarmaak om sterk drank na te
Jjaag, wat in die nag laat opbly terwyl die wyn hulle verhit.”

Alkohol en dwelms blaas losbandige liefde aan. Wellus vir verhoudings asook
wellus vir die huwelik, dryf die alkoholis tot ongesonde verhoudings of selfs in
‘n huwelik in voordat hul volwasse genoeg is om ‘n volwaardige eggenoot te
wees.

Hos 4:11 “Prostitusie, wyn en drank het my volk se denkvermoé verdof.”

As jy betrokke raak in alkohol, hoereerdery of prostitusie, sal dit jou hart steel.
Dit sal jou siel fragmenteer. Die beste hoe ek dit kan beskryf is om dit met ‘n
pizza te vergelyk. Sodra ‘n deel van die pizza uitgehaal word, is daardie deel
weg. Dit maak nie saak wat jy doen om die stukke te herrangskik nie, daar sal
altyd daardie opening wees, wat net deur gebed herstel en gevul kan word.
Die Bybel leer ons om die Here lief te hé met ons hele verstand, hart en siel.
Dit is onmoontlik om ‘n liefdesverhouding met God of mense te hé as groot
dele van jou siel weg is. Dit verduidelik hoekom soveel verhoudings opbreek
of hoekom daar soveel huwelike is sonder die intimiteit soos God dit bedoel
het.

Psalm 23 vertel ons “Hy verkwik my siel”. Dit is baie meer as net ‘n lieflike
klein versie. Daar is betekenis in. Hy herstel ons siel sodat ons Hom kan
liefhé. Hoekom sou Hy ons siel herstel as dit nie in die eerste instansie weg of
verniel wat nie?

Psa 7:2 “Sodat hy nie soos ‘n leeu my verskeur en wegruk sonder dat iemand
my red nie. “

Brandende passie dryf mense en dit veroorsaak ‘n groot gemors van hulle
lewens.



Onbeheerde passies neem baie op die pad van wellus, dit vernietig hulle siel
en benadeel alle kanse vir ‘n normale verhouding op ‘n latere stadium.

Isa 28:7 “En ook die manne hier wankel deur die wyn en waggel deur sterk
drank; priester en profeet wankel deur sterk drank, hulle is verward van die
wyn, hulle waggel van sterk drank, hulle wankel as hulle gesigte sien, hulle
waggel by die regspraak.”

Hier sien ons geeste van foute maaken struikeling in oordeelsvermoe. Baie
alkoholiste het ‘n werklike probleem om vir ander mense te werk. Hulle het ‘n
probleem om onder ‘n werkgewer se outoriteit te werk. Hulle dink dat hulle
alles self beter kan doen en hulle haat dit om instrukies uit te voer. Hulle is
alleenlopers. Hulle verbreek verhoudings en dit is baie moeilik om met mense
oor die weg te kom. ‘Word gou ryk’-skemas word ‘n leefstyl want hulle
probeer altyd om ‘n manier te vind om nie te werk nie.

Wellus ontwikkel ook patrone in die lewe van die alkoholis. Hulle hunker na
materiele sowel as die fisiese of seksuele begeertes.

Die alkoholis ontwikkel patrone hoe om ander te behandel. Leé beloftes is ‘n
definitiewe manier om verhoudings te vernietig deur vertroue te beskadig.

Die alkoholis belowe die wéreld,
maar kan niks gee nie. Die man
kan nie die vrou vertrou nie en
omgekeerd.

Die een is altyd besig om die
ander te wantrou met geld,
buitegtelike verhoudings of selfs
net dat hul ‘n lewe mag hé buite
die huishouding. Gebreekte
beloftes vernietig ook vertroue en
liefde tussen ouers en kinders.
Kinders ontwikkel gevoelens van
minderwaardigheid omdat hulle
dink hulle die oorsaak is vir die
verbreekte beloftes.

Gebreekte beloftes maak die deur oop vir vrees, verwerping van die vader en
moeder, mishandeling, molestering, schizophrenia, vrees vir verlating,
wrokke, rebellie, eensaamheid en haat van ouers.

Die alkoholis is so vasgevang in hulle eie klein wéreldjie dat hulle skaars kan
sien wat die Alkohol Sindroom aan hulle kinders doen. Hulle wonder hoekom
hulle so rebels is, swak punte het, nooit wil praat of by die familie wil wees
nie, hoekom hulle nooit na raad luister nie, ens.



Die alkoholis kan nooit twee en twee bymekaar sit en besef dat die geeste
van alkoholisme besig is om sy gesin te affekteer nie. Indien hierdie feit nie
waar was nie, sou daar nie iets gewees het soos ‘Children of Alcoholics’ of
‘Adult Children of Alcoholics’ nie.

Die alkoholis is geneig om die verbruiker van ander persone se bronne te
wees. Indien ‘n persoon net aanhou om te neem en te neem, sal die emmer
vinnig leeg loop. In ‘n huwelik waar daar een is wat net die hele tyd neem en
nooit terug gee nie, raak die maat wat heeltyd moet gee gou leeg en sé dan
‘Jy weet wat? Jy is op jou eie. Ek loop.” Almal word moeg na ‘n tyd. Die
misbruik, beheer, vrees en onsekerheid hoop op tot die persoon net breek,
opgee en loop. Dit is waar egskeiding inkom.

Dit werk ook so vir die kerk. Indien jy net aanhou om te vat en nooit terug gee
nie, droog dit ook op. lemand moet die bidwerk ook doen. Moet nie een van
die mense wees wat van kerk na kerk hardloop en nooit inskakel en groei nie.
Mense hardloop gewoonlik weg van hulle probleme af. Sodra Jesus met jou
begin werk in ‘n area, sal die Gees van Ongedissiplineerdheid of Klein
dogtertjie/seuntjie Gees manifisteer en dan sal jy net wil wegkom, want “jy
hou nie meer daarvan om hier te wees nie”.

Is jy een van daardie mense wat so af en toe by ‘n vrymaak sessie sal opdaag
om gebed te ontvang, maar nadat jy vryheid ontvang het en die druk bietjie
gelig het van jou af, bid jy nooit vir ander mense nie?

God het nie houers nodig om Sy seéninge in te stoor nie, Hy het baie
daarvan. Hy het gebreekte houers nodig sodat sy seéninge kan vloei en
gedeel kan word met ander mense ook. Hierdie optrede is Selfsugtigheid, wat
so dikwels by Alkoliste gekry word.

Gesaboteerde Ontwikkeling is nog ‘n patroon wat sigbaar is in die Alkoholiese
Sindroom. Die Alkoholis is gewoonlik soos ‘n jong kind binne en soos reeds
genoem, draai hulle lewe rondom hulleself. (“Me Myself and I”).
Selfbejammering neem oor sodra dinge nie volgens hulle sin is nie. Die
verstand, wil en emosies is verniel, of het nie ontwikkel nie. Patrone van
skaamte, verwerping en vernietiging word ‘n lewens-styl.

Joél 1:5 “Word wakker, al julle dronklappe! Huil! Al julle druiwe is tot niet, julle
nuwe wyn is vir julle verlore!”

Die alkoholis het probleme met geestelike insig, hulle gee baie min om vir
geestelike sake. God vertel hulle in hierdie vers dat hulle moet wakker word!
Mens wil hulle skud en sé, “Word wakker en kyk na jou lewe! Kyk wat doen jy
aan jou familie en geliefdes! Dink oor wat jy besig is om te doen!”

Jy moet elke dag veg om jou lewenspatroon te verander, jou verstand beveel

om wakker te word. Veg teen die verdoofde verstand. Dit voel of daar ‘n sluier
oor jou verstand is. Dit is asof jy wakker is, maar verdoof.

Breek al die staal versperrings af in jou verstand wat jou denke blokkeer.
Besef net dat elke keer wat jy drink, vernietig jy van jou breinselle.

Nou mag jy sé. “Wel, ek gebruik in
elk geval nie die breinselle nie,”
Wel, jy het nie so baie breinselle
nie, jy het alles nodig wat jy kan
Kry.

Beveel jou verstand elke more om
wakker te word, totdat dit self
begin werk. As God ‘n dooie
liggaam kon opwek, kan Hy ook al
die brienselle wat jy doodgemaak
het, weer lewendig maak.

Bid: “Here, ek beveel elke
breinsel wat ek dood gemaak het
deur die misbruik van alkohol, om
lewendig te word, in die Naam
van die Here Jesus Christus.”

Jy kan jou verstand herstel deur dit terug te kleim en hierdie geeste te
verjaag. Vra ook vir God om jou te herstel van alle skade wat jy aan jou
liggaam aangerig het.

Die grootse geveg sal teen die sterk man van Ontkenning wees. Jy moet leer
om die tekens daarvan te erken. Jy moet skrifgedeeltes toepas op hierdie
ongoddelike patrone van die verstand. Moet nie daarmee saamstem nie, vat
terug al jou grondgebied en bid oor daardie areas. Hierdie kan ‘n langdurige
proses wees want jy moet leer om die vyand te erken. Wees baie versigtig vir
mense wat sé, “spreek vryheid en dan is dit klaar.” Ons het gevind dat dit nie
die geval is met die sterker en dieper emosies nie. Die vyand sal nie net
eenvoudig opgee sonder ‘n geveg nie, al het ons al die beste wapens in die
Naam van Jesus se Bloed.

Hou in gedagte God se genade om nie iemand vry te spreek van ‘n vyand wat
hy nog nie geleer het om te erken nie. Indien God “spreek en dit is klaar
gebede” toegelaat het, hoe sal daardie persoon die vyand herken as hy
terugkom en weer probeer steel, as hy nie die leuens van die vyand kan
herken en onderskei binne in homself nie. Jou huidige situasie sal slegter as
jou eerste wees. God sal deur sy genade jou vryheid vertraag totdat jy leer
om te veg en die leuens van die vyand in jou te leer ken en onderskei. Dit
neem tyd, maar uiteindelik gee dit permanente vryheid.

Dit is ook in lyn met die Bybel se voorstelling van oorlogvoering, waar God
eers toegelaat het dat die Isrealiete die ‘interne vyand’ moes oorwin in die
Beloofde Land.

ALKOHOL GEAFFEKTEERDE FAMILIE -
PERSOONLIKHEDE

Die alkohol demone val onder die kategorie van Familie Vernietiging. Die hele
familie kan alkoholis-karatereienskappe aanneem, en dit vereis vrymaking al
het jy nooit self ‘n druppel gedrink nie. Daar word van elke lid van die gesin
verwag om te beweeg soos ‘n pion in ‘n skaakspel. Demoniese verdrukking
kan hulle lewens dikteer en beheer.

Wanneer kinders van alkoholiste groot word, is hulle geneig om of helde
(rescuers) of ontkenners te word. Hierdie demoniese rolle is dieselfde vir elke
disfunksionele familie en gesin. (geloof, alkohol en dwelms)

1 Sam. 18:18 “David sé egter vir Saul: * Wie is ek en wie is my familie in Israel
dat ek die koning se skoonseun sal wees?”

Die Bybel leer ons dat ‘n persoon se lewe gereeld vermeng en gebind is aan
familie lewenspatrone.

1. Redder (gewoonlik die eersgeborene)

* Oordrewe verantwoordelik, die alternatiewe ouer,

* Hulle voel hulle moet altyd oor-presteer,

* Geroep om ‘n persoon vir ander te wees,

* Alle dinge vir ander mense,

* Diens aan ander is sy beloning,

* Behoeftes van ander moet eers bevredig word voor jou eie,
* Streef om perfek te wees,

* Neem verantwoordelikhede van ander buite hulle eie kring van
verantwoordelikheid,

* Jy sukkel om genot te ervaar want jy het nie gespeel toe jy groot
geword het nie,

2. Swart Skaap

* Ditis altyd hulle skuld, hulle vat altyd die blaam,
* Onderpresteerder,

* Hoor konstante stemme wat sé hulle is ‘n mislukking, jy kan dit nie
regkry nie,

* Vrees vir straf,
* Vrees vir ander mense se woede,

Altyd die een in die moeilikheid,

Ontken realiteit,

Wat moet ek doen dat mense vir my aandag gee,
Herleef ouers se vrees,

. Familie Nar (gewoonlik die jongste Kkind)

Baie slim en “witty”,

Hou die familie aan die lag,

Daarom sal jy dink hy het nie ‘n probleem nie,

Soms baie tydsaam,

Steek die ware self weg, wil nie hé mense moet die pyn sien nie,
Leef geheimsinnig,

Onverantwoordelik met die lewe, lewe vir genot,

. Verlore middel kind, teruggetrokke

Slagoffer,

Fantasie (proses van volwassew word is geblok — lewe in ‘n onwerklike
wéreld),

Afgodery van vader,
Mans gewoonlik swak,
Vroulik, fantasie, Pappa se klein prinses, bederf my, sorg vir my,

Het ‘n harde tyd met die werklike lewe, geld, werk en ander mense wat
dit nie erken nie,

Ek is die koning/koningin en dis jou werk om vir my te sorg,
Kom nooit in opsetlike moeilikheid nie,

Blameer ander vir hulle problem,

Red my, Aspoestertjie houding,

. Ander Fases

Die Bedrieér,

Die Agressiewe, onverantwoordelike. Het nodig om geleer te word,
eindig in verbeteringskool,

Die Angstige/Vreesagtige, vrees inhibeer die lewe se volwasse groei
proses, opsessief,

Die Knorrige, Geiriteerde, Snobistiese, “moet nie aan my raak nie”,

* Die Seksverslaafde,
* Die Luiaard, Selfbejammering, Spyt, Ongelukkig,

DIT SAL OORLOG WEES!

As jy nie weet wanneer die vyand met jou praat nie, hoe gaan jy weet
wanneer om te veg? Of — as jy nie kan erken as hulle met jou praat nie, hoe
gaan jy weet as hulle wil probeer terugkom? God sal ons in baie gevalle
toelaat om die demone in ons te verslaan terwyl hulle binne in ons is. Die
Here sal partykeer jou vrymaking vertraag, sodat jy sal leer en weet hoe om te
veg en vry te bly, nadat jy jou vryheid ontvang het. Passiewe soldate wen nie
gevegte niel!

Vat hierdie ongoddelike
lewenspatrone een vir een
en roei dit met wortel en
tak uit jou lewe uit. Begin
werk op elkeen van hierdie
areas en neem jou lewe
terug. Eien jou verstand,
wil, emosies, finansies en
jou verhoudings met ander
mense. Daarna gaan jy vir
vrymakinggebed.

Die demone wat hier
betrokke is, is geeste van
familievernietiging. Vra
God om hulle vir jou te
ontbloot en hulle werking in
jou lewe vir jou te wys, sodat jy weer ‘n lewe van oorviloed kan hé. Jou lewe
kan herstel word. Die Here wil jou vry maak. Dwelm en Alkohol misbruik los
afvalstowwe in jou liggaam wat jy vir God kan vra om skoon te maak in Jesus
se Naam.

Gebed: Vader, in Jesus se Naam, vra ek U om asseblief my liggaam skoon te
maak van al die afvalstowwe wat die misbruik van alkohol en dwelms in my
liggaam agtergelaat het. Ek vra U ommy organe te reinig en hulle te herstel.
My verstand, my binnegoed, my lewer, my pankreas, my maag en al die
organe, kliere, weefsel en membrane wat aangetas en geaffekteer is deur
alkohol en dwelms. Maak my asseblief gesond, Here, in Jesus se Naam!

Die langdurige misbruik van alkohol veroorsaak ook dat die bloedvate in die
neus en o€ bars. Die effek van alkohol op bloed is welbekend. Persone wat
drink en dan gesny word, bloei gewoonlik baie erg. Dit is omdat die bloed
verdun is, en nie maklik stol nie. Jy kan vra dat God ook hierdie defek gesond
maak.

14



Hoeveel groot manne van God sou die vrymaak-boodskap in hulle bedienings
kon gebruik as hulle die vermoé gehad het om vrymaking in die tekse te sien?
Ek kies en aanvaar my sig, my familie, my finansies en ek gaan nie die duiwel
toelaat om dit te vat nie!

Ander areas waarin ek jou wil aanmoedig om te begin veg en bid is:

* Ontwikkeling wat geinhibeer word,
* Skaamte,
* ‘n Verstand sonder gesondheid,

Hierdie is alles kategorieé wat geassosieer word met alkohol.

Sal vryheid oornag kom? God kan wonderwerke laat gebeur, maar dit sal
waarskynlik nie oornag kom nie. Jy gaan moét leer om teen die demone van
alkohol te veg. Hoekom het God nie net die Israeliete in die Beloofde Land
ingevat nie? Omdat hulle moes leer om te veg!

Hulle moes leer hoe om God se stem te onderskei van die stem van die
vyand. Hulle moes sterk gemaak word om die gevegte wat sou kom te wen,
voordat hulle oor die Jordaan rivier gaan, sodat hulle kon veg teen die reuse
van die land. God veg nie al ons gevegte nie, maar Hy gee vir ons die wapens
om oorwinnaars te wees.

Vrymaking is ‘n wandel, nie ‘n oomblik nie. Baie mense was verkeerd geleer.
Hulle dink, “Wel, kan ek nie net in Jesus se Naam gaan en die demone uitdryf
nie?” Nee. God gee vir ons die patroon in die Ou Testament.

Eksodus 23:29-30 “Ek sal dit egter nie alles in die eerste jaar laat gebeur nie.
Die land sal dan verlate 1€ en die wilde diere sal dit oorneem. Ek sal hulle
eerder stelselmatig voor julle uit verdryf. Soos julle al meer word, kan julle
dan die land geleidelik oorneem.”

As jy ‘n plot het van 40 akker groot, en God het dit heeltemal skoon gemaak,
en jy het net een klein ploeg om dit mee te bewerk, sal die beginpunt weer toe
gegroei wees teen die tyd wat jy aan die einde van die akker kom. God se
beginsels is “lyn op lyn en gebod op gebod” Dit is hoe die Here werk, so moet
nie mismoedig word as dit tyd neem nie. Hou net aan om aan die patrone te
werk, jy sal vry kom.

Het ons outoriteit oor die demone? Verseker. Sal dit tyd neem? Waarskynlik.

Jy kan nie alles oornag verander nie. ‘n Siel is baie kompleks, en die
veranderlikes in die proses van herstel en vrymaking van iemand is eindeloos.

ONTHOU DIT IS NIE ALTYD NET DEMONE NIE!

Party mense kom en sé, “Ek het vir die afgelope 20 jaar nie gedrink nie, ek
het nie probleme nie.” Dan vra ek vir hulle vrae. Al wat jy moet doen om vas
te stel of die vloek van alkoholisme ‘n rol speel, is om vrae te vra. Soos “Hoe
gaan dit met jou huwelik? Hoe gaan dit met jou finansies? Hoe gaan dit met

die res van jou familie?”

“Wel, my seun het varsity gemaak
met die gevangenis se tafeltennis
span. My dogter met haar kokaine
verslawing het weggeloop met ‘n
sanger van ‘n rock groep en is weer
verwagtend. Maar ek drink nie
meer nie, ek is vrygemaak.”

Nee, jy is nie vrygemaak of genees
nie. Wat ek hoor is dat jy nie meer
drink nie, maar die vloek van
alkoholisme is steeds besig om te
werk in jou lewe. Jy is ‘n Alkoholis
na Soberheid, maar jy kan van die
vloek vry kom. Daar is ‘n Balm in
Gilead beskikbaar vir jou.

Hierdie boekie is eintlik net ‘n kort opsomming van die areas wat met die
wortels van alkoholisme deel. Egter, vir meer inligting - om met die WORTELS
van alkoholisme te deel - wil ons u aanmoedig om deur ons volledige
“‘Journey2Freedom” reeks te werk, veral die J2F8 materiaal, wat spesifiek
fokus op die genesing van alle tipes verslawings sowel as hoekom mens

hierdie gedrag openbaar.

Hemelse Vader, in die Naam van die ware Jesus Christus, bely ek die sonde
van myself en my voorouers, vir die misbruik van alkohol.

In die Almagtige Naam van die ware Jesus, breek ek die generasielyn vioeke
van alkohohol misbruik:

* die vloek van verwoesting/vernietiging,

* die vloek van verwoesting/vernietiging van die familie,

* die vloek wat maak dat jy jou medemens laat drank misbruik,
* die vloek van armoede,

Ek vra ook dat alle vonnise/uitsprake, “iniquities” en hoereerdery gebreek
word in Jesus se Naam.

Ek vra U, Vader, om my asseblief te help om alle lewenspatrone agv alkohol
misbruik te breek.

* Patrone van vernietiging/verwoesting

* Lewenspatrone wat maak dat ek my vrou/man en kinders hanteer soos
‘n alkoholis

* Lewenspatrone waar ek dink soos ‘n alkoholis

* Lewenspatrone waar ek voel soos ‘n alkoholis

* Lewenspatroon waar ek bestuur soos ‘n alkoholis.

* Lewenspatroon waar ek geldsake hanteer soos ‘n alkoholis.

In die Naam van die ware Here Jesus, breek ek ook die vioek en
lewenspatrone van ontkenning en ek vra U Here om my asseblief elke keer
te wys wanneer ek in ontkenning is.

Ontwortel asseblief alle alkoholiese lewenspatrone wat ontwikkel het in my en
my familie.

Ek breek ook alle lewenspatrone van die disfunsionele familie en kies om
slegs die plek in te neem van my God-gegewe rol in die familie orde.

Ek breek alle on-Goddelike lewenspatrone en beveel die volgende geeste om
pad te gee in Jesus se Naam:

* Die sondebok
* Die familie nar
* Die held

* Die redder

Ek breek ook die patroon om die alkoholis te beskerm ten alle koste, asook
die patroon om probleme en verantwoordelikhede op ander/onskuldiges te
blameer. Ek breek ook die lewenspatroon waar ek nie wil verantwoordelikheid
neem vir my eie aksies nie.

In die Naam van die ware Here Jesus, roep ek my verstand/brein om wakker
te word en om die Opwekking Krag en Lewe vry te stel om elke breinsel wat
doodgemaak is deur alkohol, weer lewend te maak.

Ek aanvaar die verstand van Here Jesus Christus oor my, en vra U, Vader om
my vry te maak van alle:

* Babelaas,

* Troebelheid,

* Vergeetagtigheid,

* Floutes,

* Hoofpyne,

* verdoofde en dowwe verstand,
* Flou verstand en emosies,

In Jesus se Naam. Ek neem eienaarskap van my verstand en beveel dit om
te werk soos Jesus dit bedoel het toe ek geskape was.

Here, ek vra dat U my sal gesondmaak en sal skoonmaak van enige toksiene
wat oorgebly het in my liggaam of organe as gevolg van drankmisbruik deur
my, my ouers en voorouers. Ek vra Here dat u my sal skoonmaak na
liggaam, siel en gees, en dat U my gesondheid en heelwees sal herstel in
Jesus se naam.

Here, ek besef dat hierdie ‘n proses is en nie in ‘n oomblik gebeur nie. Met U
Krag en Outoriteit sal ek kan terugneem wat die vyand van my en my familie
gesteel het, in Jesus se Naam.

Ek besef dat hierdie ‘n stap vir stap proses is en dat bevryding en emosionele
genesing nodig is om vry te wees van hierdie binding.

Ek gee U volle toestemming om elke houvas van die vyand in my lewe te
ontbloot. Ek verstaan dat daar baie emosionele wonde is wat moet gesond
word, en ek vra U, Here dat U asseblief U Salf van Gilead in elke wond —
generasie en persoonlik- sal invryf, in Jesus se Naam.

Ek bring ook elke on-Goddelike leuen wat ek nog altyd geglo het voor U Here,
en ek kies om dit nou teen U Kruis vas te slaan, in Jesus seNaam.

Die leuen van (noem die leuens in detail):

Here, ek kies om U Woord te glo en ek kom ooreen om vir die volgende 40
dae daaraan te werk om my verstand te hernuwe na aanleiding van U Woord
oor my lewe.

Here, ek bring ‘n petisie voor U Troon van Genade , dat U alles sal herstel en
restoreer wat die sprinkaan die afgelope jare van my en my familie gesteel
het, in Jesus se Naam.

AMEN!

